
РЕПУБЛИКА СЕРБИЯ
АП ВОЙВОДИНА

ОПШТИНА ШИД 

ОПШТИНСКА УПРАВА

Оддзелєнє за общу управу
Число: 013-4/IV-01
Датум:  01.12.2021. року
Ш И Д
О Б В И С Ц Е Н Є
            Дня, 16. януара 2022. року будзе отримани републични референдум з цильом потвердзованя Акта о пременки Устава Републики Сербиї.
У складзе зоз Одлуку о розписованю републичного референдума пре потвердзованє Акта о пременки Устава Републики Србиї („Сл. глашнїк РС“, чсл.115/21), обвисцую ше гражданє хтори маю пребуванє на териториї општини Шид же можу до заключеня виберацкого списка окончиц увид до виберацкого списка.
        
Право на увид до виберацкого списка ма кажди граждан у цилю преверйованя особних податкох уписаних до виберацкого списку. Увид ше витворює на основу вимоги виберача, а окончує ше зоз уношеньом єдинственого матичного числа граждана и мена и презвиска граьдана и других податкох хтори можлївюю автоматске преглєдованє податакох о виберачу у єдинственим виберанковим списку.


Увид до виберацкого списку у складзе зоз законом хтори ушорює защиту податкох о особи, може ше окончиц и на електронски способ на званїчним интернет боку Министерства зоз уношеньом податкох о єдинственим матичним числу граждана, як и зоз посиланьом  СМС порученя зоз тим податком на число телефона хтори ше обяви на средствох явного информованя и на званїчним боку Министерства.

У поступку окончованя увиду до виберацкого списку особа овласцена за ажурованє виберацкого списка и особа за технїчну потримовку Општинскей управи длужни поступац у складзе зоз законом зоз хторим ушорена защита податкох о особи.

Зоз початком од 01. децембра 2021. року Општинска управа општини Шид виложи часц виберацкоги списка за подручє општини Шид. Часц виберацкого списка виложи ше на тот способ же ше з помоцу рахункарскей опреми у шедзиску Општинскей управи, у Шидзе, ул. Карадьордєва чсл. 2, канцелария чсл.1, кажди роботни дзень од 07,00 по 15,00 годзин, зоз уношеньом єдинственого матичного числа граждана, оможлївює преверйованє чи су уписани до виберацкого списка и чи податки точни.


Кажди граждан може општинскей управи поднєсц вимогу за пременку у виберацким списку кед вон або други граждан нє уписани до виберацкого списку або є уписани, а нє ма виберацке право або нє ма виберацке право на подручю Општини Шид, у хторей є уписани до виберацкого списку або даяки податок зоз виберацкого списка нє добре уписани.

 Општинска управа о вимоги за пременку у виберацким списку одлучує у цеку од 24 годзини од приєма вимоги.

 Оддзелєнє за общу управу Општинскей управи, виберача хтори нє уписани до виберацкого списку уписує до виберацкого списку до його заключеня, а од його заключеня та по 72 годзини скорей дня отримованя републичного референдума Министерство компетентне за роботи управи.



             Кажди граждан зоз початком од 01. децембра 2021. року, шлїдуюци дзень од дня розписованя републичного референдума, а найпознєйше 5 днї скорей заключеня виберацкого списка, може поднєсц вимогу же би ше до виберацкого списка уписал податок же ше на будуцих републичних референдумох будзе вияшньовац о референдумским питаню на основу места пребуваня у жеми.


 Министерство компетентне за роботи управи зоз ришеньом заключує виберацки список 15 днї скорей дня отримованя републичного референдума и у ришею утвердзує вкупне число виберачох у Републики Сербиї, и у каждей єдинки локалней самоуправи и на каждим виберацким месту.

     РУКОВОДИТЕЛЬ
